
Útdráttur 
Tilgangur þessarar ritgerðar er að spyrja hvort Ísland sé í fararbroddi meðal þjóða í 

rafvæðingu bílaflotans á tímum hnattrænnar hlýnunar. Eða eru íslensk stjórnvöld einungis að 

uppfylla sínar skuldbingar gagnvart samningnum um Evrópska efnahagssvæðið (EES). Til að 

svara þeirri spurningu verður farið yfir stefnumörkun og ákvarðanir fráfarandi ríkisstjórnar 

Samfylkingar og Vinstrihreyfingarinnar græns framboðs á árunum 2009 til 2013.  Einnig 

verður farið yfi stefnu stærstu stjórnmálaflokka hér á landi í þessum málaflokki. Gerður 

verður samanburður aðgerðum stjórnvalda í Noregi, Bandaríkjunum og Þýskalandi til að ýta 

undir rafbílavæðingu. Farið verður yfir sérstöðu Ísland í nýtingu á endurnýjanlegum 

orkugjöfum og hvaða áskorunum mannkynið stendur frammi fyrir vegna loftlagsbreytinga.  

 

 


